
 <<________>> <<__________>> 2014 թվականի N _________-Ա

ՀՈՂԱՄԱՍԵՐԻ ՓՈԽԱՆԱԿՄԱՆ ՄԱՍԻՆ 

Հիմք ընդունելով Հայաստանի Հանրապետության հողային օրենսգրքի 71-րդ հոդվածը՝ Հայաստանի Հանրապետության կառավարությունը որոշում է.

1. Հայաստանի Հանրապետության Տավուշի մարզպետին՝ Հայաստանի Հանրապետության Տավուշի մարզի Դիլիջան քաղաքային համայնքի վարչական սահմաններում գտնվող հատուկ պահպանվող տարածքների հողերի կատեգորիայի՝ <<Դիլիջան>> ազգային պարկ>> պետական ոչ առևտրային կազմակերպության տնտեսական գոտու 1,3932 հա պետական սեփականություն հանդիսացող հողամասը Հայաստանի Հանրապետության Տավուշի մարզի Դիլիջան քաղաքային համայնքի վարչական սահմաններում գտնվող <<Քեմփ Վենչուրս>> փակ բաժնետիրական ընկերությանը սեփականության իրավունքով պատկանող 1.3932 հա բնակավայրի հողերի կատեգորիայի հողամասի հետ փոխանակելու նպատակով սույն որոշումն ուժի մեջ մտնելուց հետո մեկամսյա ժամկետում ապահովել <<Դիլիջան>> ազգային պարկ>> պետական ոչ առևտրային կազմակերպության տնտեսական գոտու 1,3932 հա պետական սեփականություն հանդիսացող հողամասի նպատակային նշանակության փոխադրումը բնակավայրերի հողերի կատեգորիա՝ համաձայն հավելվածով ներկայացված հողամասերի սխեմաների:

2. Հայաստանի Հանրապետության բնապահպանության նախարարին՝ սույն որոշման 1-ին կետում նշված հողամասի նպատակային նշանակության փոփոխումից հետո մեկամսյա ժամկետում <<Քեմփ Վենչուրս>> փակ բաժնետիրական ընկերության հետ Հայաստանի Հանրապետության օրենսդրությամբ սահմանված կարգով կնքել սույն որոշման 1-ին կետում նշված հողամասերի փոխանակման մասին պայմանագիր՝ փոխանակման ենթակա հողամասերի համարժեքությունը երաշխավորելու նպատակով դրանում նախատեսելով նաև դրույթ <<Քեմփ Վենչուրս>> փակ բաժնետիրական ընկերության կողմից առաջարկվող հողամասում ծառապատման աշխատանքների իրականացման վերաբերյալ:

3. Հայաստանի Հանրապետության Տավուշի մարզպետին՝ սույն որոշման 2-րդ կետում նշված պայմանագիրը կնքվելուց հետո մեկամսյա ժամկետում ապահովել <<Քեմփ Վենչուրս>> փակ բաժնետիրական ընկերությունից <<Դիլիջան>> ազգային պարկ>> պետական ոչ առևտրային կազմակերպությանը փոխանցված հողամասի նպատակային նշանակության փոխադրումը հատուկ պահպանվող հողերի կատեգորիա:

4. Հայաստանի Հանրապետության բնապահպանության նախարարին՝ 

1) սույն որոշման 3-րդ կետում նշված հողամասի նպատակային նշանակության փոփոխումից հետո տասնօրյա ժամկետում Հայաստանի Հանրապետության կառավարության աշխատակազմ ներկայացնել սույն որոշման 3-րդ կետում նշված հողամասը <<Դիլիջան>> ազգային պարկ>> պետական ոչ առևտրային կազմակերպությանը ամրացնելու մասին Հայաստանի Հանրապետության կառավարության որոշման նախագիծ,

2) <<Դիլիջան>> ազգային պարկ>> պետական ոչ առևտրային կազմակերպության նոր կառավարման պլանի մշակման ժամանակ հաշվի առնել սույն որոշման հիման վրա <<Դիլիջան>> ազգային պարկ>> պետական ոչ առևտրային կազմակերպության սահմանների փոփոխությունը:

5. Ընդունել  ի գիտություն, որ սույն որոշման 2-րդ կետում նշված պայմանագրի վավերացման, հողամասերի նկատմամբ իրավունքների պետական գրանցման, ինչպես նաև 2-րդ կետում նշված ծառապատման աշխատանքների իրականացման հետ կապված ծախսերն իրականացվում են <<Քեմփ Վենչուրս>> փակ բաժնետիրական ընկերության միջոցների հաշվին:

 ՀՀ բնապահպանության նախարար Արամայիս Գրիգորյան

Հավելված 

ՀՀ կառավարության 2014 թվականի   

……..……...  ..-ի N …… -Ն  որոշման
Փոխանակվող հողամասերի սխեմաները 

<<Դիլիջան>> ազգային պարկ>>-ի  տնտեսական գոտու 1,3932 հա պետական
սեփականություն հանդիսացող հողամաս

<<Քեմփ Վենչուրս>> փակ բաժնետիրական ընկերությանը սեփականության իրավունքով պատկանող
1.3932 հա բնակավայրի հողերի կատեգորիայի հողամաս
	Շրջադար-
ձային
(բեկման )
կետերը
	Կոորդինատներ

	
	X
	Y

	1.
	8485914, 331
	4511500,924

	2.
	8486069,973
	4511470,315

	3.
	8486118, 792
	4511465,930

	4.
	8486181,197
	4511458,585

	5.
	8486251,213
	4511445,784

	6.
	8486269,796
	4511440,720

	7.
	8486261,316
	4511417,893

	8.
	8486261,422
	4511391,393

	9.
	8486200,786
	4511409,005

	10.
	8486106,326
	4511422,732

	11.
	8486067,148
	4511433,598

	12.
	8485912,901
	4511473,284

	1.
	8485914,331
	4511500,924

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ԱՇԽԱՏԱԿԱԶՄԻ ՂԵԿԱՎԱՐ






Դ.ՀԱՐՈՒԹՅՈՒՆՅԱՆ 

Հիմնավորում
<<Հողամասերի  փոխանակման մասին>> 

Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
Անհրաժեշտությունը` <<Քեմփ Վենչուրս>> փակ բաժնետիրական ընկերության տնօրենի գրությունները /այսուհետ՝ Ընկերություն/: 

Ընթացիկ իրավիճակը և խնդիրները` 2010 թվականին <<Դիլիջան>> ազգային պարկ>> ՊՈԱԿ-ի տարածքից Ընկերությանը, կառուցապատման իրավունքով տրամադրվել է 67 հա տարածք՝ Դիլիջանի միջազգային դպրոցի անձնակազմի և սաների ուսուցման պրակտիկ դասընթացների, հանգստի և սպասարկման  կազմակերպման համար: Այս տարածքում նախատեսվող կառուցապատման աշխատանքների ամբողջականացման նպատակով Ընկերությունը խնդրել է <<Դիլիջան>> ազգային պարկ>> ՊՈԱԿ-ին, վերոնշյալ տարածքին հարակից 1.3932 հա հողամասը փոխանակել Ընկերությանը սեփականության իրավունքով պատկանող նույն մակերեսով /1.3932 հա/ հողամասի հետ: Փոխանակման նպատակով առաջարկվող այս երկու հողամասերը, որակական տեսանկյունից համարժեք չեն՝ <<Դիլիջան>> ազգային պարկ>>-ի 1,3932 հա տարածքը 02-03 լրիվության անտառ է, տարածքում հաշվառված թվով 323 հատ տարբեր ծառերով և թփերով: Իսկ  Ընկերության կողմից առաջարկված տարածքն ընդամենը խնձորենու այգի է՝ 158 հատ ծառերով: Սակայն Ընկերությունը 2014 թվականի փետրվարի 20-ի թիվ CO-059-14 գրությամբ իր պատրաստակամությունն  է հայտնել <<Դիլիջան>> ազգային պարկ>> ՊՈԱԿ-ի  աշխատակիցների հետ համատեղ այդ տարածքում կատարելու ծառապատման համապատասխան աշխատանքներ՝ փոխանակվող հողամասերի համարժեքությունն ապահովելու նպատակով:

Նախագծի մշակման գործընթացում ներգրավված ինստիտուտները և անձինք`

ՀՀ բնապահպանության նախարարության աշխատակազմի կենսառեսուրսների կառավարման գործակալություն:

Ակնկալվող արդյունքը` Դիլիջանի միջազգային դպրոցի անձնակազմի և սաների ուսուցման և հանգստի կազմակերպում:

Միջազգային պայմանագրերով ստանձնած պարտավորությունների հետ համապատասխանությունը
<<Հողամասերի փոխանակման մասին>> Հայաստանի Հանրապետության կառավարու​թյան որոշման նախագիծը համապատասխանում է միջազգային պայմանագրերով ստանձնած պարտավորություններին:

Տեղեկանք
<<ՀՈՂԱՄԱՍԵՐԻ ՓՈԽԱՆԱԿՄԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
 Հայաստանի Հանրապետության կառավարության որոշման նախագծի ընդունման կապակցությամբ անհրաժեշտ է փոփոխություն կատարել <<Դիլիջան>> ազգային պարկ>> ՊՈԱԿ-ի և Դիլիջան քաղաքային համայնքի հողային հաշվեկշռում ու կադաստրային քարտեզներում: 

Տեղեկանք
<<ՀՈՂԱՄԱՍԵՐԻ ՓՈԽԱՆԱԿՄԱՆ ՄԱՍԻՆ>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
<<Հողամասերի փոխանակման մասին>> Հայաստանի Հանրապետության կառավա​րու​թյան որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական  նվազեցում չի առաջանում: 























































































































































